
ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄ ᐊᑭᖓᓄᑦ ᑎᑎᕋᕐᕕᒃᓴᖅ 

ᐊᐱᖅᑯᑕᐅᒐᔪᑉᐸᑦᑐᑦ 

 

ᑭᓲᖕᒪᑦ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄᑦ ᐊᑭᐊ?  

 

ᐊᑭᓕᒐᒃᓴᒃᑲᓐᓂᐅᔪᑦ ᑮᓇᐅᔭᕐᓘᓐᓃᑦ ᐊᑭᓕᒐᒃᓴᖕᓄᑦ ᖃᔅᓯᓴᐅᓪᓗᓂ/Kwᐃᑲᕐᕋᒧᑦ ᐊᑭᐊ 

ᐋᖅᑭᒃᓯᒪᔪᖅ ᐊᑭᓕᐅᑎᒃᓴᐅᓪᓗᓂᓘᓐᓃᑦ ᐅᑎᕐᑎᒐᒃᓴᓄᓪᓘᓐᓃᑦ ᐊᓯᔾᔨᕐᓃᑦ ᐅᖅᓱᐊᓘᑦ 

ᐊᑭᖏᓐᓂᑦ.  

 

ᑮᓲᖕᒪᑦ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄ ᐊᑭᖓᓐᓄᑦ ᑮᓇᐅᔭᑦ?  

 

ᖁᓪᓕᖅ ᐆᖅᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᓯᒪᖃᖅᑕᖅᐳᑦ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄᑦ 

ᐊᑭᖏᑦᑕ ᑮᓇᐅᔭᖁᑎᖏᓐᓂᑦ. ᐱᔾᔪᑕᐅᔪᖅ ᑖᓐᓇ ᑮᓇᐅᔭᖁᑎᒋᔭᑦ 

ᖃᐅᔨᒪᔾᔪᑕᐅᓇᓱᐊᖅᖢᓂ ᐊᔾᔨᒌᙱᓐᓂᐅᕙᒃᑐᑦ ᐅᖅᓱᐊᓘᑉ ᐊᑭᖏᑦ ᐊᖏᖅᑕᐅᓯᒪᓲᑦ 

ᐃᓚᓕᐅᔾᔭᐅᓂᐊᖅᖢᑎᒃ ᐆᒻᒪᖅᑯᑎᑦ ᐊᑭᓪᓗᐊᑕᖏᓐᓂᑦ ᑕᒪᒃᑯᓇᓂᑦ ᐊᑭᓕᓪᓗᐊᑕᖕᓄᑦ 

ᑐᒃᓯᕋᐅᑎᑎᒍᑦ ᐅᖅᓱᐊᓘᓪᓗ ᐊᑭᓪᓚᑦᑖᖏᑦ ᐊᑭᓕᖅᑕᐅᓲᑦ ᖁᓪᓕᒃᑯᓐᓄᑦ. 

 

ᑭᓲᖕᒪᑦ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄ ᐊᑭᖓᓄᑦ ᑎᑎᕋᕐᕕᒃᓴᖅ? 

 

ᐱᓇᔪᒃᑐᑦ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄᑦ ᐱᓕᕆᐊᖃᕋᓱᒃᖢᑎᒃ ᐊᓯᔾᔨᖅᐸᓪᓕᐊᕙᖕᓂᖏᑦ 

ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄᒃ ᐊᑭᖓᓄᑦ ᑮᓇᐅᔭᖏᓐᓂᑦ. ᑖᓐᓇ ᑎᑎᕋᕐᕕᒃᓴᖓ 

ᓇᒃᓯᐅᑎᔭᐅᖃᑦᑕᖅᑐᖅ ᒥᓂᔅᑕᒧᑦ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 

 

ᖃᖓᓕ ᑖᒃᑯᐊ ᖁᓪᓕᒃᑯᑦ ᑐᖅᑯᐃᑎᑦᑎᕋᔭᕆᐊᖃᖕᒪᑕ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄ 

ᐊᑭᖓᓄᑦ ᑎᑎᕋᕐᕕᒃᓴᒥᑦ? 

 

ᖁᓪᓕᒃᑯᑦ ᐋᖅᑭᒃᓱᐃᕙᒃᐳᑦ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄᑦ ᐊᑭᖓᓄᑦ ᑮᓇᐅᔭᖏᑦᑕ 

ᓇᓚᐅᑦᑖᒐᖏᓐᓂᑦ ᑕᖅᑭᑦ 6−ᑕᒫᑦ. ᐊᑭᓪᓚᑦᑖᕆᔭᑦ ᐅᖅᓱᐊᓗᖕᒧᑦ ᐊᔾᔨᒋᙱᒃᑳᖓᒥᐅᒃ 

ᐃᓚᓕᐅᑎᓯᒪᔪᓄᑦ ᐊᖏᖅᑕᐅᓯᒪᔪᓂᑦ ᐆᒻᒪᖅᑯᑎᑦ ᐊᑭᖏᓐᓂᑦ, ᑖᓐᓇ ᐅᖅᓱᐊᓗᖕᒧᑦ 

ᓱᕐᕋᔾᔭᐃᒃᑯᑖᓄᑦ ᐊᑭᖓᓄᑦ ᑮᓇᐅᔭᖁᑎᖏᓐᓂᑦ ᐊᑭᓕᒐᒃᓴᓕᐊᖑᕙᒃᐳᑦ 

ᑮᓇᐅᔭᐅᖔᓕᖅᖢᓂᓘᓐᓃᑦ ᐊᔾᔨᒌᙱᓐᓂᖓ. ᐊᒥᐊᒃᑯᐊ ᑮᓇᐅᔭᖁᑖ ᐅᖓᑖᓃᒃᑳᖓᑦ $1 

ᒥᓕᐊᓐ ᐊᑭᓕᒃᓴᖅ ᑮᓇᐅᔭᕐᓘᓐᓂᓘᓐᓃᑦ, ᓱᕐᕋᔾᔭᐃᒃᑯᑖ ᐅᑎᖅᑎᑕᐅᔭᕆᐊᖃᖅᐸᒃᐳᖅ 

ᓇᓚᐅᑦᑖᖅᓯᒪᔫᑉ ᑮᓇᐅᔭᖁᑖᑕ ᐊᒥᐊᒃᑯᐊ 0−ᒧᑦ.  

ᐊᔾᔨᐊᓂᒡᓕ ᓇᑭ ᐱᔪᓐᓇᕋᒪ ᑖᑉᓱᒪ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄ ᐊᑭᖓᓄᑦ 

ᑎᑎᕋᕐᕕᒃᓴᖅ?  

 

ᑎᑎᕋᕐᕕᒃᓴᐅᑉ ᐊᔾᔨᖏᑦ ᐃᓕᔭᐅᓯᒪᔪᑦ ᖁᓪᓕᒃᑯᑦ ᐃᑭᐊᖅᑭᕕᐊᓂᑦ ᐅᕙᓂ 

www.qec.nu.ca ᑐᒃᓯᕌᕆᔪᓐᓇᖅᑕᓪᓘᓐᓃᑦ.  

 

ᖃᓄᐃᓕᐅᕆᐊᖃᖕᒪᑕ ᑐᖅᑯᐃᓂᐊᕐᓗᓂ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄ ᐊᑭᖓᓄᑦ 

ᑎᑎᕋᕐᕕᒃᓴᒥᑦ? 

 

ᐃᒪᐃᓕᐅᕆᐊᖃᖅᑐᑦ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄ ᐊᑭᖓᓄᑦ ᑎᑎᕋᕐᕕᒃᓴᒥᑦ:  

 

 ᖁᓪᓕᒃᑯᑦ ᓇᒃᓯᐅᔾᔨᓗᑎᒃ ᑎᑎᕋᕐᕕᒃᓴᒥᑦ ᒥᓂᔅᑕᒧᑦ ᑲᒪᒋᔭᓕᖕᒧᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᐊᖏᖅᑕᐅᑎᑦᑎᓇᓱᒡᓗᓂ ᐊᓯᔾᔩᖁᔨᓂᖕᒧᑦ 

ᐊᑭᐊᓂᑦ ᐅᑎᖅᑐᒃᓴᓪᓗ ᐊᑭᖏᓐᓂᑦ; 

 

 ᒥᓂᔅᑕ ᑲᒪᒋᔭᓕᒃ ᓇᒃᓯᐅᔾᔨᕗᑦ ᑖᑉᓱᒥᖓ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄ ᐊᑭᖓᓄᑦ 

ᑎᑎᕋᕐᕕᒃᓴᖓᓂᑦ ᐅᑯᓄᖓ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 

ᕿᒥᕐᕈᓂᐊᕐᓗᑎᒃ ᖃᓄᐃᓕᐅᕆᐊᖁᔨᓂᐊᕐᓗᑎᒡᓗ; 

 

 ᕿᒥᕐᕈᓕᖅᑎᓪᓗᒋᑦ ᑎᑎᕋᕐᕕᒃᓴᓂᑦ, ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᑐᓴᕈᒪᓂᐊᖕᒥᔪᑦ ᐃᓄᓕᒫᓂᑦ; 

 

 ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᐊᓂᒃᐸᑕ 

ᑎᑎᕋᕐᕕᒃᓴᕆᔭᒥᑦ, ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᑐᓴᖅᑕᐅᑎᓐᓂᐊᖅᑕᑎᒃ ᖃᓄᐃᓕᐅᕆᐊᖁᔨᓯᒪᓂᖏᑦ ᐱᔾᔪᑎᓖᑦ ᑎᑎᕋᕐᕕᒃᓴᑦ 

ᒥᓂᔅᑕᒨᖓᔪᑦ ᑲᒪᒋᔭᓕᖕᒧᑦ ᖁᓪᓕᒃᑯᓐᓂᑦ; ᐊᒻᒪᓗ 

 

 ᒥᓂᔅᑕ, ᑐᓴᕆᐊᓚᐅᕐᓗᓂ ᐊᖓᔪᖅᑲᐅᑎᑦ ᑲᑎᒪᔨᖏᓐᓂᑦ, ᑎᑎᕋᖕᓂᐊᖅᐳᑦ 

ᖃᓄᐃᓕᐅᒐᒃᓴᓂᑦ ᖁᓪᓕᒃᑯᓐᓄᑦ. 

 

ᖃᔅᓯᐅᖕᒪᑦ ᑐᒃᓯᕋᖅᑕᐅᓇᓱᒃᑐᖅ ᐊᑭᖓ ᐆᒧᖓ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄ 

ᐊᑭᖓᓄᑦ ᑎᑎᕋᕐᕕᒃᓴᖅ?  

 

ᐱᖓᔪᐊᓐᓂᑦ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄ ᐊᑭᖓᓄᑦ ᑎᑎᕋᕐᕕᒃᓴᖓᑦ 

ᐊᖏᖅᑕᐅᔾᔪᑎᒃᓴᒥᑦ ᐱᔪᒪᖕᒪᑕ ᐅᑎᖅᑎᑦᑎᔪᒪᓪᓗᑎᒃ ᓇᓚᐅᑦᑖᒐᓂᑦ ᐊᒥᐊᒃᑯᓂᑦ  

 

http://www.qec.nu.ca/

ᑮᓇᐅᔭᓂᑦ ᑖᒃᑯᓄᖓ ᖁᓪᓕᒃᑯᓐᓂᑦ ᓂᐅᕕᖅᐸᒃᑐᓂᑦ ᐃᒫᒃ 5.26 ᓴᓂᑦ/Kwᐃᖃᕐᕋᒧᑦ 

ᐊᑦᑑᐱᕆ 1, 2016−ᒥᑦ ᒫᑦᓯ 31, 2017−ᒧᑦ. 

 

ᖃᖓᓕ ᑭᖑᓪᓕᖅᐹᒥᑦ ᓱᕐᕋᔾᔭᐃᒃᑯᑖ ᐊᑭᓕᒃᓴᓕᐊᖑᓚᐅᖅᓯᒪᖕᒪᑦ?  

 

ᑭᖑᓪᓕᖅᐹᒥᑦ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑰᑖᑕ ᐊᑭᐊ ᐱᒋᐊᖅᑕᐅᓚᐅᖅᓯᒪᔪᑦ 

ᐋᖅᑭᒋᐊᕈᑕᐅᓇᓱᒃᖢᓂ ᐊᑭᒃᓕᒋᐊᕈᑕᐅᔪᓄᑦ ᐅᖅᓱᐊᓘᑉ ᐊᑭᖏᓐᓄᑦ ᐊᑭᖃᓚᐅᖅᖢᓂᓗ 

ᐅᑎᖅᑎᑕᐅᓪᓗᑎᒡᓗ 3.07 ᓴᓂᑦ/Kw ᐃᑲᕐᕋᒧᑦ, ᑕᒡᕙᙵᑦ ᐊᐃᕆᓕ 1, 2016−ᒥᑦ ᒫᑦᓯ 

ᓰᑎᐱᕆ 30, 2016−ᒧᑦ. 

 

ᖃᓄᕐᓕ ᑖᓐᓇ 5.26 ᓴ/Kw ᐃᑲᕐᕋᒧᑦ ᐅᑎᕐᑐᒃᓴᖅ ᓱᕐᕋᐅᑎᓂᐊᖕᒪᑦ 

ᑕᖅᑭᑕᒫᖅᓯᐅᑎᓐᓄ ᐊᑭᓕᒐᒃᓴᓐᓄᑦ? 

 

ᑖᓐᓇ ᐅᑎᖅᑐᒃᓴᖅ ᒥᒃᖠᒋᐊᕈᑕᐅᓂᐊᖅᐳᖅ ᑕᖅᑭᑕᒫᖅᓯᐅᑎᒧᑦ ᐆᒻᒪᖅᑯᑎᒧᑦ 

ᐊᑭᓕᒐᒃᓴᓂᑦ ᑕᒪᒃᑯᓄᖓ ᓂᐅᕕᒃᐸᒃᑐᓄᑦ.  ᓲᕐᓗ, ᑖᓐᓇ ᐅᑎᖅᑐᒃᓴᖅ 

ᒥᒃᖠᕚᓪᓕᕈᑕᐅᓂᐊᖅᑐᖅ ᑕᖅᑭᒧᑦ ᐆᒻᒪᖅᑯᑎᓄᑦ ᐊᑐᓲᑦ 700 Kw ᐃᑲᕐᕋᒧᑦ/ᑕᖅᑭᒧᑦ 

ᐃᒪᓐᓇᐸᓗᒃ $36.82-ᒥᑦ (ᑖᒃᓰᔭᖅᓯᒪᑎᓐᓇᒍ ᓱᓕ).  

 

ᓂᐅᕕᖅᐸᑦᑐᓪᓕ ᖃᓄᖅ ᑖᒃᑯᓂᖓ ᐅᑎᕐᕕᐅᑎᓪᓗᒋᑦ ᖃᓄᐃᓕᐅᕆᐊᖃᖅᐸ?  

ᖃᓄᐃᓕᐅᕆᐊᑐᓐᖏᑦᑐᑦ ᑖᒃᑯᓂᖓ ᐱᒐᓱᓪᓗᑎᑦ ᐅᑎᖅᓯᒪᔪᓂᑦ ᐊᑭᓕᐅᑎᒋᓯᒪᔭᖏᓐᓂᑦ, 

ᑕᐃᓐᓇ ᐃᒻᒥᓂᒃ ᐋᖅᑭᔅᓱᐃᓯᒪᑲᐅᑎᒋᓂᐊᖅᑐᖅ ᐅᑎᕐᕕᐅᒋᐊᖃᕐᓂᕈᕕᑦ 

ᐊᑭᓕᐅᑕᐅᑐᐃᓐᓇᕋᔭᖅᑐᑦ ᑕᖅᑭᑕᒫᖅᓯᐅᑎᖏᓐᓂᑦ ᖃᐅᒪᓯᐅᑎᓄᑦ.  

 

ᖃᖓᓕ ᐊᑐᖅᐸᒃᑐᐃᑦ ᑕᑯᓂᐊᕐᒪᔾᔪᒃ ᐊᑭᓕᒐᒃᓴᖏᓐᓂᑦ?  

 

ᖁᓪᓕᒃᑯᑦ ᐊᑯᓐᓂᖓᓐᓂᑦ ᐱᓇᓱᐊᖅᑐᑦ ᐅᑎᖅᑎᒐᒃᓴ ᐊᑐᓕᖁᓪᓗᓂᔾᔪᒃ ᐊᑦᑑᐱᕆ 1, 

2016−ᒥᑦ, ᐱᓇᔫᑖ ᕿᒥᕐᕈᔭᐅᑎᓪᓗᒍ ᓱᓕ. ᐊᑭᖓ ᐊᑐᓕᑲᐅᑎᒋᔪᓐᓇᐅᑕᐅᕗᖅ 

ᐱᓕᕆᐊᕆᓇᓱᐊᕐᓗᒍ ᓇᓚᐅᑦᑖᖅᑕᐅᓯᒪᔪᑦ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄ ᐊᑭᐊᑕ 

ᑮᓇᐅᔭᖁᑎᖏᓐᓄᑦ.  

 

ᓂᐅᕕᖅᐸᒃᑐᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᑦᑐᑦ ᐊᒃᑐᖅᑕᐅᓯᒪᕙᑦ ᐆᒧᖓ 

ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄ ᐊᑭᖓᓄᑦ?  

 

ᐊᑐᖅᑎᑕᐅᖃᑦᑕᓐᖏᑦᑐᖅ ᑖᓐᓇ ᓱᕐᕋᔾᔭᐃᒃᑯᑖ ᑐᕌᖓᙱᑦᑐᖅ ᓂᐅᕕᖅᐸᒃᑐᓄᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᑦᑐᓄᑦ. ᐊᑐᖅᑐᐊᖅᑎᓕᒫᑦ ᐃᒡᓗᓕᕆᔨᒃᑯᑦ  

ᐃᒡᓗᖁᑎᖏᓐᓂᑦ ᐊᑐᖅᑐᐃᑦ ᐊᑐᖅᑐᐊᖅᑎᑦ ᐊᑭᓕᖅᓲᑎᓄᑦ ᐆᒻᒪᖅᑯᑎᓄᑦ 

ᐱᓕᕆᐊᖏᑎᒍᑦ, ᐊᑭᓕᖅᓱᐃᖏᓐᓇᖕᓂᐊᖅᐳᑦ 6 ᓴᒥᑦ KWᐃᖃᕐᕋᒧᑦ ᑕᖅᑭᑕᒫᑦ 

ᐆᒻᒪᖅᑯᑎᓄᑦ ᐊᑐᖅᑕᖏᓐᓄᑦ.  

 

ᑖᓐᓇ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑖᓄ ᐊᑭᖓᓄᑦ ᐊᑭᑭᒃᓕᒋᐊᖅᓯᒪᕙ ᓄᓇᕗᒻᒥᑦ 

ᐆᒻᒪᖅᑯᑎᓄᑦ ᐃᑲᔫᓯᐊᕈᑎᓂᑦ?   

 

ᑖᓐᓇ ᓱᕐᕋᔾᔭᐃᒃᑯᑖ ᐊᑭᑭᒃᓕᒋᐊᖅᓯᒪᕙᙱᑦᑐᖅ ᓄᓇᕗᒻᒥᑦ ᐆᒻᒪᖅᑯᑎᓄᑦ ᐃᑲᔫᓯᐊᑎᒍᑦ.  

ᓂᐅᕕᖅᐸᒃᑐᑦ ᐱᔪᓐᓇᖅᑐᑦ ᓄᓇᕗᒻᒥᑦ ᐆᒻᒪᖅᑯᑎᓄᑦ ᐃᑲᔫᓯᐊᖏᑎᒍᑦ  ᐅᖅᓱᐊᓗᖕᒧᑦ 

ᓱᕐᕋᔾᔭᐃᒃᑯᑖᓄ ᐊᑭᖓᓄᑦ  ᐊᑭᓕᒐᒃᓴᖏᑦ ᐅᑎᖅᑐᒃᓴᖏᓪᓘᓐᓃᑦ 

ᐊᔾᔨᒋᙱᑕᖓᓃᓐᓂᐊᖅᑐᑦ ᐊᑭᓕᒐᒃᓴᖏᓐᓂᑦ. 


